
INNGANGUR
Árið 2015 hófst formlega metnaðarfullt verk-
efni í grunnskólum Kópavogs. Um var að ræða 
vegferð sem snerist í grunninn um viðamiklar 
breytingar á kennsluháttum. 

Birtingarmynd verkefnisins var helst sú að 
kennarar og stjórnendur í grunnskólum 
bæjarins sem og nemendur í 5.-10. bekk fengu 
til persónulegra afnota spjaldtölvu. Nemendur 
í 1.-4. bekk höfðu einnig aðgengi að spjald-
tölvum en í bekkjarsettum.
 
Fljótlega varð ljóst að fátt var til af íslensku efni 
sem studdi við þær breytingar sem stefnt var 
að. Sem dæmi skorti námsverkefni, umfjöllun 
um starfræna borgaravitund sem og ítarefni 
fyrir kennara. Þar af  leiðandi fólst stór hluti af 
stuðningi við breytingar á kennsluháttum í gerð 
slíks efnis. Hluti af því eru veggspjöld sem eru 
ætluð fyrir kennara til að gera nemendum grein 
fyrir tilteknum þáttum í stafrænu námi og 
notkun stafrænna miðla.

Hér í þessu riti má finna þau veggspjöld sem 
gerð voru á árunum 2015-2020. Tilgangur 
þessar bæklings er því að vera nokkurs konar 
yfirlit yfir það sem kennurum stendur til boða 
varðandi sýnilegt stuðningsefni er snertir 
stafræna borgaravitund, samfélagsmiðla,
myndatökur o.fl.
 
Veggspjöldin má finna í útprentanlegu pdf 
formi á vefsíðunni snjallheimar.is.

